
Məqalənin əvvəlində ümummilli lider Heydər Əliyevin Azərbaycanın müstəqil dövlətçiliyi
üzərində qurulmuş milli inkişaf siyasətinin ideoloji əsasları geniş təhlil edilir. Eyni zamanda, Heydər
Əliyevin dövlət təlimində öz əksini tapan güclü dövlət anlayışı və onun iqtisadi, siyasi, sosial və
mənəvi əsasları öyrənilir.

Məqalədə göstərilir ki, bu siyasəti çox uğurla və dinamik şəkildə davam etdirən İlham Əliyev
prezidentliyinin 15 ili ərzində əsası ümummilli lider Heydər Əliyev tərəfindən qoyulmuş vətəndaş
həmrəyliyi platformasına söykənərək daxili ictimai-siyasi sabitliyi daha da möhkəmləndirmiş,
əhalinin təhlükəsizliyini, insanların əsas hüquq və azadlıqlarını, ölkənin əmin-amanlığını təmin
etmiş, vətəndaşların rifah halının getdikcə yüksəlməsinə nail olmuşdur. 

Bununla yanaşı, məqalədə vurğulanır ki, müasir dövrdə daxili milli-vətəndaş birliyi, haki -
miyyətin yürütdüyü siyasətin geniş əhali tərəfindən dəstəklənməsi əsasında bərqərar olmuş möhkəm
ictimai-siyasi sabitlik əmsalına görə Azərbaycan postsovet məkanında birinci yerdə dayanır.

Məqalədə göstərilir ki, daxili inkişaf parametrləri - makroiqtisadi sabitlik, dinamik inkişaf edən
iqtisadiyyat, sosial və mənəvi təminat sisteminin dinamikası, müsbət demoqrafik vəziyyət,
miqrasiya və urbanizasiya proseslərinin dövlətin nəzarəti altında saxlanması, dövlət idarəçiliyinin
effektivliyi və s. üzrə də Azərbaycan son 15 ildə region ölkələri içərisində birinci üçlükdə öz yerini
möhkəmləndirmişdir.

Eyni zamanda, məqalədə Prezident İlham Əliyevin milli maraqlara söykənən xarici siyasəti
nəticəsində Azərbaycanın müstəqil mövqeyi ilə seçilən dövlət kimi tanınması, onun beynəlxalq
nüfuzunun getdikcə yüksəlməsi elmi cəhətdən əsaslandırılır.

Bununla yanaşı, məqalədə Azərbaycanın iqtisadi sahədə əldə edilən uğurları faktlara əsasən
geniş təhlil edilir, həmçinin Prezident İlham Əliyevin rəhbərliyi ilə Azərbaycanda nəhəng transmilli
energetika və nəqliyyat layihələrinin həyata keçirildiyi diqqətə çatdırılır.

Bundan əlavə məqalədə, son 15 ildə Azərbaycanda demokratik təsisatların möhkəmlənməsi,
siyasi plüralizmin təmin edilməsi, vətəndaş cəmiyyəti institutlarının gücləndirilməsi istiqamətində
ardıcıl siyasətin həyata keçirildiyi əsaslandırılır. Məqalədə bildirilir ki, ölkədə azad, şəffaf və
demokratik şəraitdə keçirilən seçkilərdə fəal iştirak edən siyasi partiyaların fəaliyyətinin
maliyyələşdirilməsi üçün hər il büdcədən vəsaitlər ayrılır ki, bu da Azərbaycanda siyasi plüralizmin
və çoxpartiyalı demokratik siyasi sistemin formalaşdığını göstərir.

Açar sözlər: dövlət müstəqilliyi, dövlət idarəçiliyi, sosial-iqtisadi inkişaf, makroiqtisadi sabitlik,
siyasi plüralizm, vətəndaş cəmiyyəti, xarici siyasət, enerji təhlükəsizliyi

SUMMARY

At the beginning of the article National Leader Heydar Aliyev’s ideological foundations of
national development policy which was built on the basis of the independent statehood of
Azerbaijan were broadly analyzed. At the same time, Heydar Aliyev’s strong concept of state
understanding and its economic, political, social and moral foundations reflecting in his state
training are studied in the article. 

It is emphasized in the article that Ilham Aliyev who successfully pursued this policy in a very
successful and dynamic manner during his 15 years’ presidential period has further strengthened
the internal social and political stability, ensured security of the people as well as the fundamental
rights and freedoms of the people, also ensured the prosperity of the country and could gradually
improve the welfare of citizens based on a civil solidarity platform which was established by
National Leader Heydar Aliyev.

At the same time, in the article it has been noted that Azerbaijan ranks in the first place in the
post-Soviet area for the internal national-civil unity and the strong public and political stability
factor which is based on the broader public support for the government's policy.

It is also marked in the article that over the past 15 years Azerbaijan has reinforced its position
in the top three among the regional countries for key parameters of internal development including
macroeconomic stability, dynamic economic development, dynamics of social and moral security
system, positive demographic situation, effective government control of migration and urbanization
processes and effective public administration.

The article also provides a scientific proof of the recognition of Azerbaijan as an independent
state and possessing gradually increasing international reputation as a result of President Ilham
Aliyev’s successful foreign policy which is based on national interest.

Furthermore, the article features a factual analysis of Azerbaijan’s economic achievements and
underlines that huge transnational energy and transport projects were implemented in Azerbaijan
under President Ilham Aliyev’s leadership.

Moreover, in the article it has been emphasized that consistent policy has been pursued in
Azerbaijan over the past 15 years in order to strengthen democratic institutions, ensure political
pluralism and enhance civil society institutions.

The article says that the funding is annually allocated from the state budget in order to finance
the activities of political parties that are involved in the elections held in a free, transparent and
democratic fashion and it describes the formation of political pluralism and multi-party democratic
political system in Azerbaijan.

Key words: State Independence, Public Administration, Socio-economic Development,
Macroeconomic Stability, Political Pluralism, Civil Society, Foreign Policy, Energy Security 

Azərbaycanın bugünkü tarixi nailiyyətləri,
onun müstəqil dövlət kimi dünya birliyində öz
layiqli yerini tutması, xalqın yüksək rifaha
qovuşması Ulu Öndər Heydər Əliyevin siyasi
fəaliyyətinin, dövlətçilik strategiyasının ən
mühüm nəticələridir. Məhz onun liderliyi ilə
XX-XXI əsrlərin qovuşuğunda xalqımızın tari -
xi taleyi müəyyən olunmuş, müstəqil dövlət -
çiliyimiz qorunub saxlanılmış, ölkə mizdə
azadlıq, demokratiya prinsipləri və sosial-
iqtisadi inkişaf bərqərar edilmişdir.

Heydər Əliyev keçən əsrin 70-80-ci illə -
rində Sovet Azərbaycanına rəhbərlik edərkən
həyatından artıq sevdiyi ölkəsi üçün mühüm
işlər görmüş, Azərbaycanın gələcək müstə -
qilliyi üçün çox vacib addımlar atmışdır. Sovet
Azərbaycanının tarixinə parlaq quruculuq
dövrü kimi daxil olan 1970-1985-ci illərdə
sənaye və kənd təsərrüfatının bütün sahə -
lərində yüksəliş baş vermiş, respublika iqtisa -
diyyatında mühüm struktur dəyişiklikləri
həyata keçirilmiş, yeni və mütərəqqi sənaye
sahələri yaradılmışdır. Respublikada aparılan
geniş miqyaslı quruculuq işləri nəticəsində
Azərbaycanda bir neçə il ərzində yeni yaşayış
massivləri, binalar, məktəblər, sənaye müəs si -
sə ləri tikilmiş, yollar, körpülər salınmışdır. Ulu
öndər Heydər Əliyevin gərgin səyi nəticəsində
Azərbaycan gənclərinin mükəmməl təhsil alıb
ölkənin sabahı naminə peşəkar kadr olmaları
üçün keçmiş ittifaqın ən nüfuzlu ali məktəb -
lərində oxumalarına şərait yaradılmışdır. XX
əsrin 70-ci illərindən etibarən milli təfəkkürün
qorunub saxlanılması üçün ümummilli lider
Heydər Əliyev xalqda tarixi keçmişi, milli
kim liyi, dili, mədəniyyəti, adət-ənənələri,

düşüncə sistemi barədə dolğun təsəvvür
formalaşdırmışdır.

Ötən əsrin 70-80-ci illərində məhz Ulu
Öndərin səyləri nəticəsində respublikamızın
bütün bölgələrində olduğu kimi Balakən ra yo -
nunda da yüzlərlə insanın çalışdığı Tütün fer -
mentləmə və Konserv zavodları, Tikiş fabri ki,
Barama toxumu müəssisəsi yaradılmış, yollar
salınmış, rayon ərazisində telefonlaşma aparıl -
mış və ilk dəfə qaz xətləri çəkilmişdir. Balakən
kənd təsərrüfatı rayonundan aqrar-sənaye
rayonuna çevrilmişdir.

Ulu Öndər Heydər Əliyev respublikamızın
müasir tarixinin ən ağır günlərində − 1993-cü
ildə xalqın təkidli tələbi ilə Azərbaycanda
ikinci dəfə siyasi hakimiyyətə qayıtmış və
ölkəni bir dövlət olaraq parçalanmaqdan xilas
etmişdir. bununla da Azərbaycanın siyasi
inkişaf mərhələsində Heydər Əliyev erası
başlamışdır. Bu dövrdən etibarən demokratik,
dünyəvi, hüquqi dövlət quruculuğu yönü -
mündə ardıcıl, məqsədyönlü tədbirlərin həyata
keçirilməsi ölkəmizdə demokratiyanın, insan
hüquq və azadlıqlarının təməl prinsiplərinin
bərqərar olmasına zəmin yaratmışdır. Ulu
Öndərin rəhbərliyi ilə hazırlanan və 1995-ci il
noyabrın 12-də qəbul olunan Azərbaycan
Respub likasının Konstitusiyası dövlətin tari -
xində hakimiyyət bölgüsü prinsipinin və hüqu -
qi dövlət quruculuğunun əsasını qoymuşdur.
Ölkəmizdə islahatlar, özəlləşdirmə prosesi
həyata keçirilmiş, inflyasiyanın qarşısı alınmış
və ölkəyə xarici investisiya axını başlanmışdır.
Respublikamızın beynəlxalq arenaya çıxışı
geniş lənmışdir. Azərbaycan qısa zaman kəsi -
yin də ölkə həyatının bütün sahələrini bürümüş

böhrandan, onu gözləyən fəlakətlər dən qurtul -
muşdur.

Bu gün ölkəmiz müstəqil dövlətçiliyimizin
və Azərbaycanın ən yeni tarixinin yaradıcısı
olan ümummilli lider Heydər Əliyevin sönməz
ideyalarının davamçısı olan möhtərəm cənab
Prezident İlham Əliyevin rəhbərliyi altında
gələcəyə uğurla addımlayır. 

Dövlət başçısı cənab İlham Əliyevin rəh -
bərliyi altında respublikamızın dinamik şəkil -
də və yüksələn xətlə sosial-iqtisadi inki şafı,
əhalinin həyat səviyyəsinin qabaqcıl ölkələr
səviyyəsinə qaldırılması, demokratik dəyərlə -
rin tam reallaşması və dünya dövlətləri
birliyinə hərtərəfli inteqrasiya, doğma torpaq -
larımızın erməni işğalından azad edilməsi
istiqamətində müəyyənləşdirilmiş uzaqgörən
strateji xəttə uyğun olaraq, məqsədyönlü təd -
birlər həyata keçirilir. Prezident İlham Əliyev
tərəfindən son 15 ildə aparılan düşünülmüş,
qətiyyətli, uzaqgörən, çevik və praqmatik
siyasət nəticəsində ölkəmizin milli maraqları
və təhlükəsizliyi tam təmin edilmiş, ictimai-
siyasi sabitlik bərqərar olunmuş, iqtisadiyyatın
dinamik inkişafına nail olunmuşdur.

Son illər ərzində Ulu Öndər Heydər Əli -
yevin formalaşdırdığı milli iqtisadi inkişaf
modeli daha da təkmilləşdirilərək ölkəmizin
sosial-iqtisadi həyatının bütün sahələrinin
dayanıqlı və davamlı inkişafında özünün mən -
tiqi nəticəsini tapmışdır. Dünya ölkələrinin
sosial-iqtisadi inkişaf modellərinin mütərəqqi
cəhətləri ilə yanaşı, ölkəmizin tarixən forma -
laşmış maddi və milli-mənəvi dəyərlərini,
təbii-coğrafi amillərini və müqayisəli üstün -
lük lərini, çoxvektorlu geosiyasi və geoiqtisadi
maraqlarını özündə ehtiva edən bu eklektik
model milli iqtisadiyyatımızda yeni rəqabət
faktorları və rəqabət üstünlükləri yaradaraq
özünəməxsus iqtisadi inkişaf kursunu forma -
laşdırmışdır. İqtisadi inkişafımızda alternativi
olmayan bu model konstitusiyamızda təsbit
edildiyi kimi, həm azad sahibkarlığa, həm də
sosialyönümlü iqtisadiyyatın formalaşmasına
tam təminat yaratmışdır.

Azərbaycanın iqtisadi və sosial inkişafında
ölkə Prezidenti İlham Əliyev tərəfindən proq ram-
məq sədli yanaşmaya üstünlük veril məsi nəticə -

sin də son 15 il ərzində qarşıya qoyul  muş vəzi -
fələrin uğurla icra edilməsi üçün real zəmin
yaranmış və yüksək templə artan mak roiqtisadi
göstəricilərə nail olunmuşdur. Belə ki, bu dövr -
də ümumi daxili məhsul 3,2 dəfə, o cümlədən
qeyri-neft sektoru üzrə ÜDM 2,8 dəfə artmış
və qeyri-neft sektorunun iqtisa diyyatda payı
62,8 faizə qədər yüksəlmişdir. Ölkəmizdə orta
illik iqtisadi artım tempi dünyada ən yüksək nə -
ti cələrdən biri kimi qey də alınmış və Azərbay -
can dünyada iqtisadi və so sial cəhətdən ən
sürətli inkişaf edən ölkə lər dən biri olmuşdur.
Bütün bunların nəticəsində Dünya Bankının
məlumatlarına əsasən, Azərbaycan ÜDM-in
həcminə görə dünya ölkələri arasında 20 pillə -
dən çox irəlilə miş və hazırda Cənubi Qafqaz
iqtisadiyyatının 60 faizindən çoxunu təşkil
edərək, regionda liderlik mövqeyini daha da
gücləndirmişdir. Son 15 ildə adambaşına düşən
ÜDM-in həc mində isə 2,7 dəfə real artıma nail
olun muşdur ki, bu da Azərbaycanın dünya
ölkələri arasında 29 pillə yüksəlməsinə səbəb
olmuşdur. Nəticədə hazırlanan adam başına
düşən milli gəli rin həcminə görə dünya ölkə -
lərinin təsni fatı sistemində Azərbaycanın möv -
qeyi aşağı gəlirli ölkələr qrupundan yuxarı-orta
gəlirli ölkələr qrupuna yüksəlmişdir.

Dünya Bankı tərəfindən tərtib olunmuş
«Doing Business-2019» reytinqində Azərbaycan
iqtisadiyyatı əvvəlki dövrlə müqayisədə 32
pillə irəliləyərək 25-ci sırada yer almış, lider
islahatçı ölkə kimi ən çox islahat aparan ilk
onluğa daxil olmuşdur. Hesabatda dünyanın
190 ölkəsi arasında müəyyən edilmiş reytinqdə
belə sürətli irəliləyişin əsas səbəbi kimi bizne -
sin həyata keçirilməsi prosesinin sadə ləş -
dirilməsi istiqamətində ölkəmizdə rekord
sayda islahatların aparılması göstərilmişdir.
Qlobal rəqabət qabiliyyəti göstəricisinə görə
ölkəmiz dünyanın 137 ölkəsi arasında 35-ci
sırada qərarlaşmış, MDB məkanında doqquz
ildir ki, lider mövqeyini qorumuşdur. Bu dövr
ərzində Azərbaycanın iqtisadi və sosial inkişa -
fında çox mühüm kəmiyyət və keyfiyyət
dəyişiklikləri baş vermiş, əhalinin həyat səviy -
yəsi xeyli yüksəlmişdir. 

Ölkəmizdə islahatların uğurla reallaş dırıl -
ması nəticəsində iri həcmdə strateji valyuta

ehtiyatları formalaşmışdır. 2004-cü illə müqa -
yi sədə hazırda strateji valyuta ehtiyatları
25 də fədən çox artaraq təqribən 46 milyard
ABŞ dolları təşkil edir ki, bu da dünya iqtisa -
diyyatında davam edən mənfi trendlərin do -
ğura biləcəyi riskləri azaltmağa və tam aradan
qaldırmağa imkan yaratmaqla, gələcək inkişaf
hədəflərinə uyğun olaraq iqtisadi inkişafın
maliyyələşdirilməsi üçün mühüm amildir.

Son 15 ildə Azərbaycan 3 qitəni və 3 dənizi
birləşdirən nəhəng transkontinental neft-qaz və
nəqliyyat-kommunikasiya layihələrinə imza
atmışdır ki, bununla da ölkəmiz mühüm əhə -
miyyət kəsb edən beynəlxalq enerji-kom mu -
nikasiya mərkəzinə, strateji nəqliyyat qovşa  -
ğına çevrilmişdir: Nəhəng transmilli enerji
layihələri olan Bakı-Tbilisi-Ceyhan əsas ixrac
neft kəməri, Bakı-Tbilisi-Ərzurum qaz kəməri,
təzəcə açılışını etdiyimiz «Cənub qaz dəhlizi»
və onun tərkib hissəsi olan «Şahdəniz 2»
layihəsi, Cənubi Qafqaz boru kəməri, TANAP
qaz ixrac kəməri, yekunlaşmaqda olan TAP
qaz ixrac kəməri, dünyanın enerji xəritə sini
dəyişməklə, Avropanın enerji təhlükə sizliyində
rol oynayan mühüm layihələrdən biri olmaqla,
uzun müddət ölkəmizə milyardlarla valyuta
gəlirlərinin gəlməsini təmin etməklə yanaşı,
Azərbaycanı yaxın coğrafiya üçün, eləcə də
Avropa üçün çox əhəmiyyətli ölkəyə çevirir.

Eyni zamanda istifadəyə verilmiş Bakı-
Tbilisi-Qars dəmir yolu xətti, Bakı Beynəlxalq
Dəniz Ticarət Limanı, yeni Ələt-Astara-İran
İslam Respublikası ilə dövlət sərhədi magistral
avtomobil yolu, tikintisi yekunlaşmaqda olan
Qəzvin-Rəşt-Astara (İran)-Astara (Azərbaycan)
dəmir yolu xətti «Şərq-Qərb», «Şimal-Cənub»
və «Cənub-Qərb» nəqliyyat dəhlizlərinin
Azərbaycanda kəsişməsini və inteqrasiyasını
təmin edərək ölkəmizi beynəlxalq nəqliyyat
qovşaqlarından, logistika mərkəzlərindən
birinə çevirir. Belə qlobal əhəmiyyətli nəhəng
layihələrin reallaşdırılması ilə Azərbaycanın
Avrasiya geoiqtisadi məkanının bütün isti qa -
mətləri arasında rəqabətqabiliyyətli və effektiv
əlaqəni təmin edən «qitələrarası körpü» statu -
sunu qazanması ölkəmizin iqtisadi qüdrətinin
artırılmasında yeni mühüm strateji amilə
çevril məklə yanaşı, onun geosiyasi mövqeyini

gücləndirəcək, regional təhlükə sizliyə və inki -
şafa mühüm töhfələr verəcəkdir.

2003-cü illə müqayisədə 2018-ci ildə döv -
lət büdcəsinin gəlir və xərclərinin təqribən
18 dəfədən çox artması nəticəsində, bu dövr
ərzində iri sosial, investisiya və infrastruktur
layihələri həyata keçirildi. Bütün bunların
nəticəsi olaraq, hazırda Azərbaycan Respub li -
ka sının dövlət büdcəsi Cənubi Qafqaz ölkə -
lərinin büdcəsinin 70 faizə qədərini təşkil edir.

İqtisadiyyatın diversifikasiyası və neftdən
asılılığın azaldılması istiqamətində ardıcıl və
sistemli şəkildə struktur və institusional isla -
hat ları özündə ehtiva edən bir sıra sosial-
iqtisadi inkişaf proqramları, strateji sənədlərin
qəbul edilməsi və reallaşdırılması ölkəmizin
sosial-iqtisadi həyatında ciddi dönüş yaratdı. Bu
sənədlər sırasında «Azərbaycan Respub li ka -
sında sosial-iqtisadi inkişafın sürətlən diril məsi
tədbirləri haqqında» Azərbaycan Res  pub  likası
Prezidentinin Fərmanı, Azərbaycan Respub -
likası regionlarının sosial-iqtisadi inkişafı üzrə
3 Dövlət Proqramı, «Neft və qaz gəlirlərinin
idarə olunması üzrə uzunmüddətli Strategiya»,
«2008-2015-ci illərdə Azərbaycan Respublika -
sında yoxsulluğun azaldılması və davamlı
inkişaf Dövlət Proqramı», «2008–2015-ci
illərdə Azərbaycan Respublikasında əhalinin
ərzaq məhsulları ilə etibarlı təminatına dair
Dövlət Proqramı», «2007–2015-ci illərdə
Azərbaycan gənclərinin xarici ölkələrdə təhsili
üzrə Dövlət Proqramı», «Azərbaycan 2020:
gələcəyə baxış» İnkişaf Konsepsiyası, «Azər -
baycan Respublikasında sənayenin inkişafına
dair 2015–2020-ci illər üçün Dövlət Proq -
ramı», kənd təsərrüfatında kooperasiya nın,
eləcə də ənənəvi kənd təsərrüfatı sahə lə rinin −
üzümçülüyün, pambıqçılığın, çay çı lığın, çəltik -
çi liyin, sitrus meyvəçiliyinin, barama çılıq və
ipəkçiliyin və s. inkişafına dair dövlət proq -
ramları iqtisadiyyatımızın hərtərəfli və sistemli
inkişafında, milli iqtisadiyyat sahələ rinin
xarici faktorların dağıdıcı təsirlərindən qorun -
masında müstəsna rol oynamaqla yanaşı, gə -
ləcək iqtisadi artım üçün geniş imkanlar və
potensial formalaşdırdı.

Prezident İlham Əliyevin rəhbərliyi ilə son
15 ildə ölkəmizdə qeyri-neft sektorunun

inkişaf etdirilməsi və onun ixrac potensialının
artırılması məqsədilə, istər qeyri-neft sənayesi,
istər kənd təsərrüfatı, istərsə də xidmət sekto -
runda istehsalın və infrastruktur təminatının
genişləndirilməsi və modernləşdirilməsi istiqa -
mətində görülən işlər strateji əhəmiyyət kəsb
edir. 

Bununla yanaşı, ölkə başçısının təşəbbüsü
və xüsusi diqqəti sayəsində ənənəvi kənd tə -
sər rüfatı sahələrinin genişləndirilməsi isti qa -
mə tində görülən tədbirlər aqrar sektorun ixrac
potensialının nəzərə çarpacaq dərəcədə artırıl -
masına yönəldilmişdir. Ayrı-ayrı ərazilər üzrə
istehsal olunan kənd təsərrüfatı məhsullarının
əkin coğrafiyasının və istehsal olunan məh sul -
ların strukturunun ölkənin təbii-iqlim və
ənənəvi istehsal şəraitinə uyğun inkişaf etdi ril -
məsi, iri fermer təsərrüfatlarının və aqro park -
ların yaradılması, istehsal kooperativlərinin və
assosiasiyalarının təşkil edilməsi bu dövrdə
kənd təsərrüfatının inkişafına yeni yanaşma
kimi qiymətləndirilə bilər.

Ulu Öndər Heydər Əliyevin və Prezident
cənab İlham Əliyevin rəhbərliyi ilə ölkəmizdə
həyata keçirilmiş bütün bu islahatlar, region -
la rın sürətli inkişafı Azərbaycanın şimal-qərb
qapısı sayılan Balakən rayonundan da yan
keçməmişdir. Ümummilli lider Heydər
Əliyevin siyasi kursunu uğurla davam etdirən
Prezidentimiz cənab İlham Əliyevin doğma və
qayğı dolu münasibəti nəticəsində rayonumuz
sürətlə inkişaf etmişdir. Sevindirici haldır ki,
bilavasitə cənab İlham Əliyevin rəhbərliyi ilə
bu gün Balakən rayonunda çox önəmli quru -
cu  luq tədbirləri həyata keçirilir. Rayonda
aparılan işlərin ardıcıllığını və daha da key fiy -
yətli icrasını təmin etmək üçün dövlət başçısı
tərəfindən Balakənə maliyyə vəsait lərinin
ayrıl ması barədə imzalanmış sərən cam lar ölkə
rəhbərliyinin Balakənə xüsusi diq  qətinin əyani
təzahürüdür. Prezident cənab İlham Əliyev
həm sərəncamlarda nəzərdə tutulan tədbirlərin
icrası, həm də rayonda aparılan abadlıq-quru -
culuq işləri ilə yaxından maraqlanmaqla
mühüm obyektlərin təməl qoyma və açılış
məra simlərində şəxsən iştirak etmişdir.

Azərbaycan Respublikasının Prezidentinin
Balakənə səfərlər etməsi sakinlərdə böyük ruh

yüksəkliyinə səbəb olmuş, rayon əhalisini
iqtisa diyyatda, sosial-mədəni həyatda daha
mühüm uğurlar qazanmağa ruhlandırmışdır.
2006-cı ildən ötən 13 ildə Azərbaycan Prezi -
denti İlham Əliyev 5 dəfə Balakən rayonunda
olmuşdur ki, bu səfərlərin 4-ü bilavasitə
verdiyi sərəncamlar əsasında görülən işlərlə
şəx sən maraqlanması, rayonun inkişafı ilə əla -
qədar tapşırıq və göstərişlər verməsi ilə bağlı
olmuşdur. 2006-cı ildə ilk dəfə Balakənə səfər
edən cənab Prezident rayonda inşa olunan 187
çarpayılıq xəstəxana kompleksinin təməlqoy -
ma mərasimində iştirak etmişdir. Cənab İlham
Əliyev 19 sentyabr 2008-ci il tarixli səfəri
zamanı Ulu Öndərin adını daşıyan mədəniyyət
və istirahət parkının ərazisində inşa olunan
Heydər Əliyev Mərkəzinin, Mər kəzi Rayon
Kitabxanasının, yeni avtovağzal binasının,
illik istehsal gücü 80 min ton olan yem
istehsalı zavodunun istifadəyə verilməsi
mərasimlərin də iştirak etmiş, Balakən Konserv
zavodunun (Balacans MMC) fəaliyyəti ilə
tanış olmuşdur. Görülən işlərdən razı qaldığını
bildirən dövlət başçısı rayonun sosial-iqtisadi
inkişafı ilə bağlı əlavə tədbirlərin görüləcəyini
bildirmişdir.

8 iyul 2010-cu ildə 3-cü dəfə rayona səfər
edən Azərbaycan Respublikasının Prezidenti
cənab İlham Əliyev idmanın kütləviliyinin
artırılması məqsədilə inşa edilmiş Olimpiya
İdman Kompleksinin, «Qubek» mehman xana -
sının, 187 çarpayılıq mərkəzi rayon xəstə xana -
sının, Mazımçay sərhəd keçid məntəqəsinin
açılışında, «Balakən-1» kiçik su elektrik stan -
siyasının təməlqoyma mərasimində iştirak
etmiş, ictimaiyyət nümayəndələri ilə görüş -
müşdür.

Azərbaycan Prezidentinin rayona ardıcıl
səfərlərindən biri də 2013-cü il 17 avqust
tarixinə təsadüf edir. Bu səfər çərçivəsində
ölkə başçısı Mədəniyyət Mərkəzinin, rayonun
Katex kəndində inşa edilmiş tutumu 5 min ton
olan soyuducu anbar kompleksinin və Yeni
Azərbaycan Partiyası Balakən rayon təşkila -
tının yeni inzibati binasının açılış mərasim -
lərində iştirak etmişdir.

2017-ci ilin avqust ayı balakənlilərin hə ya -
tında əlamətdar olmuş və rayon öz tarixi

